ՀԻՄՆԱՎՈՐՈՒՄ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2022 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ»   ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՎԵՐԱԲԱՇԽՈՒՄ ԵՎ ՓՈՓՈԽՈՒԹՅՈՒՆՆԵՐ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2021 ԹՎԱԿԱՆԻ ԴԵԿՏԵՄԲԵՐԻ 23-Ի N 2121-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ
1. Անհրաժեշտությունը՝ պայմանավորված է ՀՀ ոստիկանության ստորաբաժանումների ընթացիկ տարվա պահապանման ծախսերի պատշաճ ֆինանսավորումն ապահովելու նպատակով լրացուցիչ անհրաժեշտ միջոցներ ներգրավելու  հանգամանքով։  
2. Կապը ռազմավարական փաստաթղթերի հետ.
ՀՀ կառավարության 2021-2026 թթ․-երի ծրագրով ամրագրված՝ ոստիկանությունում աշխատանքի վարձատրության բնագավառում իրականացվող բարեփոխումներին համահունչ նախագծով  հատկացումներ է նախատեսվում ոստիկանության ծառայողների (աշխատողների) արդեն իսկ ձևավորված տարեկան միջին  անվանական աշխատավարձերի պահպանման նպատակով ։ 
3. Ընթացիկ իրավիճակը, խնդիրները և կարգավորման բնույթը․
Նախագծով առաջարկվում է  1158 ծրագրի 11001 միջոցառման «Աշխատողների աշխատավարձեր և հավելավճարներ» 4111 հոդվածը ավելացնել 1.980,0 մլն. դրամի չափով: Խնդիրը կայանում է նրանում, որ ՀՀ ոստիկանության 2022 թ․-ի բյուջեի ընթացիկ ծախսերը, նախորդ տարվա համեմատությամբ, կրճատվել է  4.057,3 մլն․ դրամի չափով, որից   1․600,0 մլն․ դրամը, մոտ 40 % -ը նվազեցվել է աշխատանքի վարձատրության գծով հատկացումներից։ Միաժամանակ, ընթացիկ տարվա տվյալ հոդվածով հատկացումներն ավելացվել է  Երևան քաղաքում (2021թ․-ի հուլիսից) և Շիրակի, Լոռու մարզերում  (ընթացիկ տարվա  ապրիլից) նոր պարեկային ծառայության ձևավորման նպատակով կատարված կառուցվածքային փոփոխությունների  արդյունքում կրճատված և նոր սահմանված ստորաբաժանումների ծառայողների (աշխատողների) աշխատանքի վարձատրության  տարեկան ֆոնդերի դրական տարբերության չափով։   Այդուհանդերձ, առկա հատկացումները, պայմանավորված  անձնակազմի ներկայիս փաստացի թվաքանակով,  բավարար չեն 2019-2021 թթ․-ին ըստ առանձին պաշտոնների խմբերի տարեկան հաշվարկով  ձևավորված անվանական աշխատավարձերի չափերի պահպանմանը։ Այլ հավասար պայմաններում ստեղծված իրավիճակը կհանգեցնի տարեկան հաշվարկով անվանական աշխատավարձերի  չափերի նվազեցմանը, որը  թույլ չտալու համար    առաջարկվում է լրացուցիչ հատկացնել   1.980,0 մլն․ դրամ:

4. Լրացուցիչ ֆինանսական միջոցների անհրաժեշտությունը և պետական բյուջեի եկամուտներում և ծախսերում սպասվելիք փոփոխությունները

 «Հայաստանի Հանրապետության 2022 թվականի պետական բյուջեում փոփոխություն, Հայաստանի Հանրապետության կառավարության 2021 թվականի դեկտեմբերի 23-ի N 2121-Ն որոշման մեջ փոփոխություններ կատարելու, Հայաստանի Հանրապետության ոստիկանությանը գումար հատկացնելու մասին» Հայաստանի Հանրապետության կառավարության որոշման նախագծով նախատեսվում է  ՀՀ պետական բյուջեի  եկամուտները,  ի հաշիվ ոստիկանության կողմից ՀՀ պետական բյուջե մուտքագրվող «Այլ եկամուտների» ս/թ հինգ ամսում նախատեսվածից ավելի հավաքագրված գումարների ավելացնել  1980,0 մլն․ դրամով: Նույն չափով ավելացվում է նաև ՀՀ պետական բյուջեից ոստիկանությանը հատկացվող միջոցները:

5. Նախագծի մշակման գործընթացում ներգրավված ինստիտուտները և անձինք.

ՀՀ ոստիկանություն։
6. Ակնկալվող արդյունքը.


Ոստիկանության ծառայողների (աշխատողների) արդեն իսկ ձևավորված տարեկան միջին  անվանական աշխատավարձերի  պահպանում։ 
  ՀՀ  ոստիկանություն

